
Velkomin til Grindavíkur á 

Landsmót Skólalúðrasveita 2014
Kæru mótsgestir

Grindavíkurbær er afskaplega stoltur af því 

að hýsa Landsmót Skólalúðrasveita árið 2014 

og taka á móti þeim hundruðum nemenda 

sem hingað koma til æfinga og skemmtun-

ar. Það er vel við hæfi að halda landsmótið 

í Grindavík í ár, en Grindavíkurbær heldur 

upp á 40 ára kaupstaðarafmæli sitt. Einn 

stærsti viðburður afmælisársins voru tón-

leikar þar sem lúðrasveitir voru í forgrunni. 

Stórtónleikar Jónasar Sig., Lúðrasveitar Vest-

mannaeyja og Lúðrasveitar Þorlákshafnar, 

ásamt Fjallabræðrum sem haldnir voru í 

mars síðastliðnum. Tónleikarnir eru líklega 

fjölmennasti viðburður sem haldinn hefur 

verið í íþróttahúsi Grindavíkur. 

Menning í Grindavík hefur lengi hvílt á tónlistarlegum grunni. Sig-

valdi Kaldalóns læknir og tónskáld bjó í Grindavík um árabil og hafi ð 

mikil áhrif á samfélagið. Stóð að hann ýmsum menningarviðburð-

um í Grindavík og bauð aðra listamenn velkomna 

til að sinna listsköpun sinni. 

Nú í sumar verður tekið í notkun nýtt hús-

næði fyrir Tónlistarskóla Grindavíkur. Hús-

næðið er samtengt grunnskólanum og eru 

miklar vonir bundnar við að það auki enn 

frekar á samstarfið milli grunnskóla og 

tónlistarskóla. Í nýja skólahúsnæðinu eru 

sérstaklega hannaðar skólastofur til tón-

listarkennslu, samspilsstofa og hljóðver. 

Framtíð tónlistarkennslu og sköpunar er 

björt í Grindavík og er enginn vafi í mínum 

huga að Landsmót Skólalúðrasveita mun 

verða okkur hvatning til að efla enn frekar 

blástursdeildina við skólann.

Bestu kveðjur

Róbert Ragnarsson

Bæjarstjóri Grindavíkur

Kveðja frá Tónlistarskóla Grindavíkur
Nú þegar komið er að landsmóti Skólalúðrasveita í Grindavík 

fyllumst við stolti yfir því að bærinn okkar skyldi verða fyrir 

valinu þegar staðsetning mótsins var ákveðin. Við bjóðum 

ykkur innilega velkomin í bæinn okkar og vonum að þið eig-

ið eftir að eiga skemmtilegar stundir héðan af landsmótinu 

og ekki hvað síst úr Grindavík og öðlast héðan ánægjulegar 

minningar sem eiga síðan eftir að lifa með ykkur áfram. 

Hér í Grindavík var um tíma blómlegt blástursskeið sem reis 

og hneig með komu og förum öflugra manna sem af hugsjón 

og drifkrafti héldu blæstrinum úti. Hér eins og annarsstað-

ar hefur blástur þó því miður verið á undanhaldi um árabil 

og dalað mjög. Undanfarin ár höfum við þó verið að blása 

í gömlu glæðurnar til að reyna að kveikja upp í þeim á ný 

og vonumst við til að landsmót Íslenskra skólalúðrasveita 

skvetti svolítilli olíu í glæðurnar okkar sem vonandi eiga síð-

an eftir að loga glatt í framhaldinu.

Eigið góðar stundir

Inga Þórðardóttir 

Skólastjóri Tónlistarskólans í Grindavík

Nýtt skólahúsnæði Tónlistarskólans í Grindavík í byggingu. Húsið verður vígt í sumar.

Ávarp Menntamálaráðherra

Halldór Lárusson trommu-

leikari er ný kjörinn bæj-

arlistamaður Grindavíkur 

2014. Hann er jafnframt 

fyrsti trommuleikari á Ís-

landi sem kjörinn er bæj-

arlistamaður. Iðunn Klara 

og Þórdís, sem báðar eru 

í Lúðrasveit Tónlistarskóla 

Grindavíkur, litu við hjá 

Halldóri og spurðu hann 

nokkurra spurninga.

Af hverju tónlist? Það er út af því að tónlist er svo skemmti-

leg.

Hvað varstu gamall þegar þú byrjaðir að æfa trommur? 12 

ára.

Hver var fyrsti kennarinn þinn? Hann heitir Guðmundur 

Steingrímsson og er líka kallaður Papa Jazz.

Er gaman að vera tónlistarkennari? Já, það er mjög gaman.

Spilar þú á einhver önnur hljóðfæri? Já, ég spila á mörg slag-

Halldór Lárusson

Kæru mótsgestir

Tónlistarástundun íslenskra barna og 

unglinga hefur vaxið mikið á síðustu 

árum og er það vel. Sérstaklega hefur 

heppnast með ágætum að flétta nám-

ið inn í grunnskólann þannig að það er 

víða orðinn hluti af órofnum vinnudegi 

námsmanna.

Tónlistin er einstakur uppalandi sök-

um þess að þeir sem gangast undir 

harðan aga hennar læra strax að eina 

leiðin til að öðlast færni er iðni og 

ástundun. Að reyna aftur og aftur þar 

til hljóðfærið hlýðir.  Það er aldrei nóg 

að spila bara í kennslustundum heldur 

þarf að leggja mikið á sig heima fyr-

ir og þar skiptir stuðningur foreldra 

öllu máli.  Þeir nemendur sem átta sig 

snemma á þessum tengslum færni og 

ástundunar eiga örugglega auðveldara 

með að glíma við aðrar áskoranir síðar 

á lífsleiðinni, hvort sem er í námi eða vinnu.

Velgengni og vinsældir íslenskra tónlistarmanna á erlendri 

grundu á síðustu árum urðu ekki til upp úr engu. Nær undan-

tekningarlaust eru þær hljómsveitir 

sem nú eru í víking með hinn íslenska 

tón skipaðar afbragðs flínku tónlist-

arfólki sem hefur alist upp í tónlistar-

skólum og skólahljómsveitum.  Sköpun 

verður miklu tamari þeim sem hafa gott 

vald á því sem þeir eru að gera.  Ég ætla 

að leyfa mér að fullyrða að margar okk-

ar bestu hljómsveitir hefðu aldrei orðið 

til ef ekki væri fyrir það góða starf sem 

unnið er með börnum og unglingum.

Landsmót skólalúðrasveita eru frábær 

vettvangur til að  sameina nemendur 

skólalúðrasveita og sýna fram á sam-

eiginlegan kraft tónlistar. Þar læra nem-

endur að vinna saman, gleðjast saman 

og sýna hvert öðru virðingu og tillits-

semi. Tónlistin er sameiningaraflið og 

allir leggja sig fram til að sýna fram á 

uppskeruna á lokatónleikum.

 

Ég sendi ykkur öllum mínum bestu kveðjur og vona að þið 

njótið landsmótanna.

Illugi Gunnarsson

Mennta og menningamálaráðherra

verkshljóðfæri.

Hver er uppáhalds tónlistin þín? Öll góð tónlist er í uppá-

haldi hjá mér.

Hefurðu spilað með lúðrasveit? Ég hef spilað með sinfóníu 

en aldrei með lúðrasveit.

Ég býð ykkur hjartanlega velkomin á landsmót SÍSL fyrir A - 

sveitir í Grindavík 2. – 4. maí 2014. Nú er um að gera að hafa 

gaman saman og njóta þess að spila á hljóðfæri heila helgi í 

stórri lúðrasveit.

Þetta er í fyrsta sinn sem landsmót er haldið eingöngu fyrir A 

– sveitir. Síðustu mót fyrir A og B sveitir voru orðin svo fj ölmenn 

að ljóst var að aðeins fáir staðir á landinu gætu haft svo stór 

mót. Það var því ákveðið að gera tilraun með að skipta mótinu 

meira niður svo hægt væri að fara á nýja staði til að halda mótin. 

Þetta er í fyrsta skipti sem landsmót SÍSL er haldið í Grindavík 

og verður vonandi styrkur fyrir blásara tónlistarskólans að fá 

stórar fl ottar hljómsveitir í bæinn.  Form mótsins verður eins og 

undanfarin mót þar sem hljóðfæraleikurum verður raðað niður 

í litasveitir eftir aldri og getu og æfa saman yfi r helgina. 

Á þessu móti eins og svo mörgum undanfarið verða æfð-

ar útsetningar af íslenskum lögum, bæði nýjum og gömlum 

sem SÍSL hefur látið útsetja sérstaklega fyrir þetta mót. 

SÍSL eru samtök skólalúðrasveita á landinu. Þau voru form-

lega stofnuð 1983 eða fyrir 30 árum. Landsmótin eiga þó mun 

eldri sögu en fyrsta mótið var haldið á Seltjarnarnesi 1969 fyr-

ir 45 árum.

Á þessum tíma hafa skólalúðrasveitir unnið frábært starf 

og stuðlað að frábærri tónlistarmenntun í landinu. Það er 

skemmtilegt að vera í skólalúðrasveit, spila saman og fara í 

ferðalög ásamt því að halda tónleika. Tónlistin getur verið 

harður húsbóndi en í leiðinni oft það skemmtilegasta sem til 

er.

Ég óska ykkur góðrar skemmtunar

Fyrir hönd stjórnar SÍSL

Vilborg Jónsdóttir formaður SÍSL

Ávarp frá formanni SÍSL

Mótsskrá landsmóts samtaka íslenskra 

skólalúðrasveita 2014

Lúðrasveit Grindavíkur
Ábyrgðarmaður: Sigrún Þorbjörnsdóttir

Ritnefnd: Sigrún Þorbjörnsdóttir og Inga Þórðardóttir

Sérstakar þakkir: Þorsteinn Gunnarsson

Forsíðumynd: Arnfi nnur Antonsson

Lýsing á skólalúðrasveitum sem er rituð hér í mótsskránni er eins og 

hún kemur frá forráðamönnum hverrar sveitar.

Prentun: prentun.is

Til margra ára var mjög öfl ugt lúðrasveitarstarf við Tónlistarskólann í 

Grindavík og sótti lúðrasveitin þá reglulega landsmót SÍSL. Nú erum 

við í uppbyggingarstarfi  og komum með 11 nemendur. Stjórnendur 

sveitarinnar eru Frank Kristinn Herlufsen og Inga Björk Runólfsdóttir.

Við Tónlistarskóla Árnesinga starfa blásarasveitir á Selfossi og í 

Þorlákshöfn. Stjórnandi á Selfossi er Jóhann Stefánsson og í Þor-

lákshöfn Gestur Áskelsson.

Blásarastarf hefur verið hluti af starfsemi tónlistarskólans 

frá stofnun hans. Sveitirnar koma fram við ýmis tækifæri 

bæði innan og utan tónlistarskólans. Má nefna jólatónleika, 

menningarhátíðir, íþróttakeppnir og ýmis önnur tækifæri 

þar sem hljóðfæraleikur á vel við.

Sveitirnar hafa farið í ferðir innanlands og utan, fóru til Sví-

þjóðar vorið 2011 og til Spánar vorið 2013.

Lúðrasveit Grindavíkur

Blásarasveitir  Tónlistaskóla Árnesinga

Þetta eru krakkar frá Reyðarfi rði. Blásarar skólans auðga bæjarlífi ð 

með því að spila þegar eitthvað stendur til. Við tókum á móti for-

setahjónunum í haust sem var óvenjulegt og skemmtilegt.  En við 

spilum alltaf á sjómannadaginn, förum í leikskólaheimsóknir, spilum 

í verslunarmiðstöðinni um jólin og allt þetta venjulega. Okkur fi nnst 

skemmtilegt að taka nýjustu lögin og spila t.d. með söngvurum og 

rokk hljómsveitum. 

Við mætum alltaf á SÍSL mót, allir eru svo hress og skemmtilegir og 

það er góð tilbreyting að spila í stórri hljómsveit.

Það var að undirlagi Gunnars Thoroddsen borgarstjóra að ákveðið 

var að stofna skólahljómsveitir í Reykjavík þann 18. nóvember 1954. 

Gunnar hafði haft kynni af slíku æskulýðs-starfi  erlendis og beitti 

hann sér fyrir málinu í bæjarráði. 

Fyrstu sveitirnar voru Lúðrasveit Austurbæjar og Lúðrasveit Vest-

urbæjar, og voru stjórnendur þeirra Páll Pampichler Pálsson og Karl 

O. Runólfsson sem jafnframt voru aðaltónlistarkennarar. Eingöngu 

drengir voru í sveitunum, valdir af söngkennurum skólanna. 

Árið 1971 féll Karl O. Runólfsson frá, en hann hafði stjórnað Lúðra-

sveit Austurbæjar frá upphafi . Stefán Þ. Stephensen sem hafði kennt 

við lúðrasveitirnar tók við starfi  hljómsveitarstjóra. Stefán stjórn-

aði skólahljómsveitinni til 2004 þegar Vilborg Jónsdóttir núverandi 

stjórnandi tók við.

Nú árið 2014 eru liðin 60 ár síðan ákvörðun var tekin að stofna 

skólahljómsveit í Reykjavík. 

Í tilefni af  því ætlar Skólahljómsveit Austurbæjar að hefj a afmælisár-

ið með tónleikum í Norðurljósasal Hörpu 29. mars kl. 16.00.

Í Skólahljómsveit Austurbæjar eru um 150 nemendur sem skiptist í 

3 sveitir A, B og C sem raðað er í eftir aldri og getu nemendanna. Hver 

hljómsveit æfi r tvisvar í viku og fara allar æfi ngar fram í Laugarnes-

skóla. Hljóðfærakennsla fer fram í fl estum skólum hverfi sins. 

Árið 2004 hófst samstarf við Tónskóla Sigursveins og Tónmennta-

skóla Reykjavíkur og felst það í því að blásaranemendur þessara 

skóla koma í samspil í skólahljómsveitina og nemendur úr sveitinni 

hafa fengið tónfræðikennslu hjá Tónskóla Sigursveins. Hljómsveitirn-

ar spila mjög fj ölbreytta tónlist, klassík, rokk, popp og jass. Hún æfi r 

einnig skrúðgöngu á vorin og spilar fyrir ýmsar hátíðir í austurbæ 

Reykjavíkur. 

Tónlistarskóli Eskifjarðar og Reyðarfjarðar

Skólahljómsveit Austurbæjar

116:00 - 18:00
117:00 - 18:30

GGulur - Grunnskóli Rauður - Hópsskóli Grænn - Íþróttahús Blár - Slökkvistöð Slagverk -  Kvikan
119:00 - 20:00 Æfing Æfing Æfing Æfing Í litasveit

220:30:00

221:30:00
222:20 - 07:30

88:00:00

GGulur - Grunnskóli Rauður - Hópsskóli Grænn - Íþróttahús Blár - Slökkvistöð Slagverk - Kvikan
99:00:00 Æfing Æfing Æfing Æfing Æfing
99:30:00 Æfing Æfing Æfing Æfing Æfing

110:00:00 Æfing Æfing
110:30:00 Æfing Æfing
111:00:00 Frjáls tími Æfing
111:30:00 Æfing
112:00:00 Frjáls tími
112:30:00
113:00:00 Æfing Æfing
113:30:00 Æfing Æfing Æfing
114:00:00 Æfing Frjáls tími Æfing
114:30:00 Æfing Æfing
115:00:00 Frjáls tími Æfing Æfing
115:30:00 Æfing Æfing Æfing
116:00:00 Æfing Æfing Æfing
116:30:00 Æfing Æfing Æfing Æfing
117:00:00 Æfing Æfing Æfing Æfing Æfing
117:30:00 Æfing Æfing Æfing
118:00:00 Æfing
118:30:00
119:00:00

119:30 - 21:00
221:30 - 22:00

222:30 - 07:30

88:00:00

GGulur - Grunnskóli Rauður - Hópsskóli Grænn - Íþróttahús Blár - Slökkvistöð Slagverk - Kvikan
99:00:00 Æfing Æfing Æfing Æfing
99:30:00 Æfing Æfing Æfing Æfing

110:00:00 Æfing Æfing Æfing Æfing
110:30:00 Æfing Æfing Æfing Æfing
111:00:00 Æfing Æfing Æfing Æfing
111:30:00 Æfing Æfing
112:00:00
112:30:00

113:30:00
115:00:00

TTónleikar og mótsslit í íþróttahúsinu
HHressing fyrir brottför

SSunnudagur 4. maí

MMorgunmatur á gististað

Í litasveit

Matur 11:15
Matur 11:45 Matur 11:30

Matur 12:00 Matur 12:15

Matur 18:30

KKvöldskemmtun í íþróttahúsi
UUpplýsingafundur stjórnenda og fulltrúi farastjóra í Grunnskóla Grindavíkur

KKvöldhressing á gististöðum
RRó á gististöðum

Ratleikur

Matur 17:45
Matur 18:00

Matur 18:15 Matur 18:30

UUpplýsingafundur stjórnenda og fulltrúi farastjóra - í Grunnskóla Grindavíkur
RRó á gististöðum

LLaugardagur 3. maí

MMorgunmatur á gististað 

Sund Ratleikur

Í litasveit

Ratleikur Sund
Matur 11:45

Matur 12:15 Matur 12:00
Matur 12:30

Sund

Sund
Ratleikur

FFöstudagur 2. maí

MMóttaka í Grunnskólanum við Ásabraut - Myndataka við bláa pollinn á leiðinni í Bláa lónið.
MMatur - Sjómannastofan Vör

MMótssetning og skemmtun í íþróttahúsi
KKvöldhressing - á gististöðum

Grunnskólinn
við Ásabraut

Kvikan

Skeifan

Slökkvi-
stöð

Vör

Hóps-
skóli

Sund-
laug

Íþrótta-
hús

Götukort af

Grindavík

Í yngri sveit SHA eru 25 hressir krakkar. Langfl est eru að læra á þver-

fl autur og klarinett en þó höfum við básúnu, barítón og trompetleik-

ara. Hópurinn æfi r einu sinni í viku og hlakkar mikið til að mæta á 

landsmót og fá að kynnast þeirri stemmingu sem þar er.  Stjórnandi 

sveitarinnar frá áramótum er Halldór Sighvatsson og nýtur hann 

stuðnings Zoltán Szklenár á æfi ngum. Það er von okkar stjórnenda 

að hópurinn komi fullur af eldmóð og áhuga á lúðrasveitarstarfi  til 

baka og að þau muni styrkja eldri sveit SHA um ókomna tíð.

Við Tónlistarskóla Garðabæjar hafa verið starfræktar blásarasveit-

ir frá því á 3ja starfsári skólans, eða í 47 ár. Í dag eru þar starfandi 

tvær lúðrasveitir (yngri og eldri deild) og eitt Big-band. Stjórn-

endur þessara sveita eru Bragi og Guðmundur Vilhjálmssynir.Æf-

ingar eru að meðaltali einu sinni í viku, auk þess sem eldri sveit-

irnar fara í æfi ngabúðir.Árlega eru haldnir jóla- og vortónleikar 

auk þess sem sveitirnar koma fram á viðburðum í Garðabæ s.s. á 

sumardaginn fyrsta, 17. júní og á jazzhátíðGarðabæjar. 

Skólahljómsveit Akraness

Tónlistarskóli Garðabæjar 

Lúðrasveit Tónlistarskóla Reykjanesbæjar var stofnuð 1. septem-

ber 1999 eftir sameiningu Tónlistarskólans í Kefl avík og Tónlist-

arskóla Njarðvíkur. Sveitirnar eru þrjár talsins með nemendum á 

öllum aldri. Yngsta lúðrasveitin sækir landsmótið í Grindavík og 

eru þar hressir krakkar á aldrinum 8 - 11 ára.  Stjórnandi sveitar-

innar er Áki Ásgeirsson og honum til aðstoðar er klarinettuleik-

arinn Baldvin Ingvar Tryggvason.

Lúðrasveitin spilar á þrennum tónleikum í ár, haust tónleikar 

með kvikmyndaþema í nóvember, jóla piparkökutónleikar í des-

ember og svo vortónleikar í maí. Ásamt þessu tók hún einnig 

þátt í sameiginlegri lúðrasveit allra Tónlistarskóla á Suðurnesjum 

þegar settir voru upp stórtónleikar á Degi Tónlistarskólanna.

Hljómsveitin hóf starfsemi 1992 sem sérverkefni á vegum Skóla-

skrifstofu Reykjavíkur en var formlega stofnuð 21. mars 1993.  

Skólahljómsveit Grafarvogs hefur aðsetur í Húsaskóla, sem stend-

ur við sundlaug Grafarvogs.  Áhersla er lögð á metnaðarfullt 

hljóðfæranám þar sem þeir sem óska geta tekið grunnpróf/mið-

próf (árspróf þess á milli) og stundað tónfræðinám til að fullgilda 

grunnprófi ð.

Skólahljómsveitir eru vettvangur félagslegra samskipta í um-

hverfi  sem býður upp á tónlistarupplifanir, samheldni og það að 

vinna saman með jafningjum að sameiginlegum takmörkum.

Varðandi kennslustaði er það reynsla skólahljómsveitanna að 

nemendur og foreldrar vilji hafa hljóðfæratímana í grunnskóla 

nemendanna á skólatíma. Þess vegna reynir Skólahljómsveit 

Grafarvogs að hafa kennslu á skólatíma í viðkomandi grunnskóla 

þegar það er mögulegt.

A-sveitin er um 45 manns í 4-6.bekk.

Sveitirnar þrjár fara allar í æfi ngaferðir á hverju ári, auk landsmóta 

SÍSL og utanlandsferða elstu sveitarinnar annað hvert ár.

Skólahljómsveitin hefur tekið þátt í uppskeruhátíð tónlistarskól-

anna, Nótunni, og þrisvar komist áfram og tvisvar fengið Nótuna 

á landshátíðinni.

Stjórnandi sveitarinnar er Einar Jónsson

Heimasíða sveitarinnar er http://grafarvogur.skolahljomsveitir.

is/

Lúðrasveit Tónlistarskóla Reykjanesbæjar 

Skólahljómsveit Grafarvogs

Ekki er starfandi lúðrasveit við Tónlistarskóla Fáskrúðsfjarðar 

og Stöðvarfjarðar, enda fáir blásarar í skólanum. Þeim mun 

fleiri eru að læra á trommur og er verið að reyna að setja á 

fót alvöru slagverkssveit innan skólans. Liður í því er að 

trommuleikarar taki þátt í stórviðburðum eins og Landsmóti 

SÍSL. Á myndinni eru Dagný Sól, Anya Hrund, Bjarki Þór og 

Bríet Irma. Þau eru öll trommuleikarar, nema Dagný Sól, sem 

leikur á þverflautu.

Skólahljómsveit Árbæjar og Breiðholts var stofnuð veturinn 

1968-1969. Í henni eru börn og unglingar úr öllum grunnskól-

um í Árbæjar- og Breiðholtshverfum. Aðsetur er í Breiðholts-

skóla, en kennsla í einkatímum fer einnig fram í fl est öllum 

grunnskólum í Árbæ og Breiðholti.

Kennsla fer fram í einkatímum en aðaláhersla er lögð á að 

kenna börnunum að leika saman í hljómsveit. Nemendur eru í 

þremur deildum, sem skipt er niður eftir aldri og getu. Kennt er 

á málm- og tréblásturshljóðfæri sem notuð eru í hefðbundn-

um blásarasveitum, auk slagverks.

Sveitin heldur tvenna árvissa tónleika um jól og að vori. Allir 

nemendur gangast undir vorpróf, en áfangapróf eru tekin sam-

kvæmt námsskrá tónlistarkskóla. Nýverið tók c-sveit hljóm-

sveitarinnar þátt í undankeppni  Nótunnar 2014 og hlaut þar 

viðurkenningu í opnum fl okki fyrir fl utning sinn á Get Lucky.

Stjórnandi hljómsveitarinnar er Snorri Heimisson.

Tónlistarskóli Fáskrúðsfjarðar 

og Stöðvarfjarðar

Skólahljómsveit Árbæjar og Breiðholts

Lúðrasveit Tónlistarskóla Grundarfj arðar er á 7. starfsári síðan hún var 

endurvakin haustið 2007. Í sveitinni eru núna 12 nemendur sem hitt-

ast og spila saman einu sinni í viku. Lúðrasveitin hefur farið saman í 

ferðalög og æfi ngabúðir og núna síðast í æfi ngabúðir í Mosfellsbæ.

Nemendur í sveitinni eru í 4 til 7 bekkjar. Stjórnandi er Baldur Orri Raf-

nsson.

Tónlistarskóli Grundarfjarðar

Skólahljómsveit Vesturbæjar 

og Miðbæjar, Reykjavík
Stjórnandi er Lárus Halldór Grímsson. Í hljómsveitini eru 140 - 

150 nemendur í þremur til fj órum sveitum. Hljómsveitin hefur 

verið starfrækt í 60 ár og hefur haft sínar samæfi ngar nánast öll 

árin í hinu sögufræga húsi, Hljómskálanum við Tjörnina. Einka-

tímarnir fara fram í grunnskóla hvers nemenda, oftast á skóla-

tíma. Skólarnir sem S.V.o.M þjónar eru: Melaskóli, Grandaskóli, 

Vesturbæjarskóli, Austurbæjarskóli, Hagaskóli, Háteigsskóli og 

Hlíðaskóli. Tveir stjórnendur hafa verið með hljómsveitina öll 

þessi ár, Páll Pampichler Pálsson frá stofnun hennar, þangað til 

núverandi stjórnandi tók við henni fyrir 20 árum síðan. 

Hljómsveitin fer reglulega í utanlandsferðir, og hefur oft 

farið til Svíþjóðar og tekið þátt í Gautaborgarfestivalinu og 

leikið á jónsmessuhátíðinni á eyjuni Tjörn, sem er norðan 

við Gautaborg. Einnig hefur hljómsveitin farið nokkrar ferðir 

til Spánar og Englands. Á hverju vori fer hljómsveitin í ferðir 

innalands og heimsækir aðrar skólahljómsveitir. 

Mörg börn hljóðfæraleikara úr Sinfóníuhljómsveit Íslands 

og annarra þekktra tónlistarmanna eru og hafa verið nem-

endur í skólahljómsveitinni síðastliðin ár. Einnig hafa nokkr-

ir af meðlimum “Sinfóníunnar” stigið sín fyrstu skref á tón-

listarbrautinni í Skólahljómsveit Vesturbæjar og Miðbæjar.

Skólahljómsveit Víðistaðaskóla hóf göngu sína sem tilrauna-

verkefni veturinn 2006-2007 undir stjórn Stefáns Ómars Jak-

obssonar. Haustið eftir tók Vigdís Klara Aradóttir við sveitinni 

og þá komu einnig núverandi kennarar til liðs við sveitina. 

Yfi r 30 nemendur á aldrinum 9-14 ára læra nú á hljóðfæri hjá 

Skólahljómsveit Víðistaðaskóla. Hljómsveitin leikur  við ýmsa 

viðburði bæði innan skólans og utan. Einnig fer sveitin oft 

í heimsóknir  til stofnana í Hafnarfi rði. M.a. er leikið árlega á 

dvalarheimilinu Hrafnistu og á ýmsum leikskólum bæjarins. 

Skólahljómsveit Víðistaðaskóla hefur nokkrum sinnum farið í 

skemmtilegar æfi ngabúðir og tók einnig þátt í tveimur síðustu 

landsmótum SÍSL.

Skólahljómsveit Kópavogs var stofnuð á haustmánuðum 1966.  

Afmælisdagur sveitarinnar er þó ávallt miðaður við fyrstu tón-

leikana sem haldnir voru við Kársnesskóla þann 22. febrúar 1967.  

Stofnandi sveitarinnar var Björn Á. Guðjónsson trompetleikari 

og stjórnaði hann hljómsveitinni óslitið og af miklum dugnaði 

fram til ársins 1993 þegar Össur Geirsson tók við stjórninni. 

Skólahljómsveit Víðistaðaskóla

Skólahljómsveit Kópavogs
Að jafnaði eru um 170 hljóðfæraleikarar í Skólahljómsveit 

Kópavogs og er þeim skipt í þrjár sveitir eftir aldri og getu.  Í 

A-sveit eru yngstu hljóðfæraleikararnir, úr 4. – 6. bekk grunn-

skóla, í B-sveit nemendur úr 6. – 8. bekk og í C-sveitinni eru 

krakkar úr 8. – 10. bekk auk nokkurra eldri félaga.  

Hljómsveitirnar gegna veigamiklu hlutverki í bæjarsamfé-

laginu og koma þær oft fram á hátíðum og athöfnum í bæn-

um.  Að jafnaði koma sveitirnar fram um 90 sinnum á ári, oft-

ast innan skólakerfisins en af öðrum föstum viðburðum má 

nefna skrúðgöngur á 17. júní og sumardaginn fyrsta.  Einnig 

er vinsælt að kalla hljómsveitirnar til við ýmiskonar vígslur, 

skóflustungur, íþróttaviðburði og aðrar hátíðir.  

Haldnir eru tvennir stórir tónleikar á hverjum vetri sem við 

köllum haust- og vortónleika.  Á hausttónleikunum er efnis-

skráin gjarnan í léttari kantinum og með ákveðnu þema en 

á vortónleikunum eru nemendur að sýna afrakstur vetrarins. 

Þess utan eru svo jólatónleikar yngri sveitanna og nýárstón-

leikar C sveitarinnar fastir liðir.

Lúðrasveit Mýrarhúsaskóla var stofnuð haustið 1967, fyrsti stjórn-

andi var Stefán Þ. Stephensen. Hljómsveitin fór í sitt fyrsta ferða-

lag vorið eftir upp í Borgarfj örð, spilað í Borgarnesi og gisti í 

Varmalandi. Einnig kom hljómsveitin fram í Stundinni okkar. Árið 

1969 stóð hljómsveitin fyrir fyrsta Landsmóti skólalúðrasveita á 

Seltjarnarnesi. Fyrst um sinn voru þessi landsmót fámenn, rétt 

um 100 þátttakendur. Skólalúðrasveitin hefur tekið þátt í öllum 

landsmótum sem haldin hafa verið vítt og breitt um landið. Árið 

1972 tók Hans Ploder við sveitinni. Á meðan Hans Ploder var með 

hljómsveitina var Tónlistarskóli Seltjarnarness stofnaður 1974. Var 

sveitin þá innlimuð í Tónlistarskólann, og fékk nýtt nafn, Skólalúðra-

sveit Seltjarnarness. Árið 1978 tók Atli Guðlaugsson við sveitinni. 

Haustið eftir tók svo við stjórnun sveitarinnar Skarphéðinn Hún-

fj örð Einarsson. Árið 1983 hélt sveitin í sína fyrstu utanlandsferð. 

Haustið 1989 var Snorri Valsson ráðinn til að stjórna sveitinni og 

starfaði hann í eitt ár. Í september 1990 var Kári Húnfj örð Einars-

son ráðinn stjórnandi. Árið 1992 hélt sveitin svo aftur til útlanda 

og dvaldi viku tíma við æfi ngar og tónleikahald í Herlev, vinabæ 

Seltjarnarness í Danmörku, ásamt hljómsveitum frá vinabæjum 

annarra Norðurlanda. Þetta var upphaf af mikilli ferðalagalotu 

sem enn sér ekki fyrir endann á, síðan þá hefur sveitin farið í 19 

utanlandsferðir og verður sú 20. farin nú í sumar.

Hljómsveitin tók alveg nýja stefnu og setti upp söngleik 2006, 

söngleikurinn sem byggður var á kvikmyndinni The Commit-

ments fékk nafnið Sálsveitin Skuldbinding og var sýndur í Fé-

lagsheimilinu 8 sinnum fyrir fullu húsi. Haldnir voru afmælistón-

leikar í Seltjarnarneskirkju haustið 2007 þegar sveitin hafði náð 

40 ára aldri. Þetta er að sjálfsögðu engan veginn tæmandi æviá-

grip því segja má að hver æfi ng sé ævintýri út af fyrir sig. Læt ég 

máli mínu lokið þó svo ótalmargt er ósagt.

Skólalúðrasveit Vestmannaeyja var stofnuð þann 22. febrúar 

1978 og er því unglingurinn á 38.árinu. Það var að undir-

lagi Hjálmars heitins Guðnasonar að starfsemin fór af stað 

og stjórnaði hann sveitinni óslitið til dauðadags 27. janúar 

2006.  Það telst varla á nokkurn hallað þegar þáttur Hjalla er 

metinn ofar öllu hvað varðar tilurð og starfsemi sveitarinnar 

og má með sanni segja að án hans væri lúðrasveitarstarf í 

Vestmannaeyjum með öðrum hætti en þekkist í dag.

Í dag eru starfandi tvær deildir skólalúðrasveitarinnar sem 

kallast Míni-lú og Pínu-lú.  Fyrrnefnda sveitin samanstendur 

að mestu leyti af börnum úr eldri deild grunnskólans (7.-10. 

bekk) og sú síðarnefnda af börnum úr yngri deildinni (3.-6. 

bekkur) og er það sú sveit sem sækir landsmótið í Grindavík. 

Sveitin telur 14 börn sem æfa reglulega og hafa komið fram 

við ýmis tækifæri á árinu.

Stjórnandi sveitarinnar er Jarl Sigurgeirsson og eru hon-

um til aðstoðar tveir kennarar skólans þeir Hörður Tulinius 

trommuleikari og Einar Hallgrímur Jakobsson trompetleik-

ari.

Við hlökkum til helgarinnar í Grindavík og erum ekki í nein-

um vafa um að hún verði hin allra skemmtilegasta, enda ekk-

ert skemmtilegra í veröldinni en að fara á lúðrasveitarmót.

Skólalúðrasveit Seltjarnarness

Lúðrasveit Vestmannaeyja

Grindavík fagnar 40 ára kaupstaðarafmæli í ár. Okkur er því 
sérstakur heiður að fá landsmót SÍSL 2014 til Grindavíkur. 

Verið velkomin!
Menningin blómstrar í Grindavík!

Með kærri lúðrakveðju.

Skólalúðrasveit Vestmannaeyja.



Básúnur, brass og gleði...
Samúel Jón Samúelsson Big Band stjórnandi, slakar á í Lóninu.


